
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  2012  ԹՎԱԿԱՆԻ   ՊԵՏԱԿԱՆ     ԲՅՈՒՋԵՈՒՄ  ՎԵՐԱԲԱՇԽՈՒՄ,   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ   2011 ԹՎԱԿԱՆԻ ԴԵԿՏԵՄԲԵՐԻ 22-Ի  N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ, ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1.  ԱՆՀՐԱԺԵՇՏՈՒԹՅՈՒՆԸ

           ՀՀ Կառավարության 18.08.2011թ. թիվ 1193-Ն որոշման համաձայն «Ակադեմիկոս Ս.Խ. Ավդալբեկյանի անվան առողջապահության ազգային ինստիտուտ» ՓԲԸ-ից (այսուհետ Ընկերություն) հանվել և «Երևանի պետական բժշկական համալսարան» ՊՈԱԿ-ին են փոխանցվել Ընկերության գործունեության հիմնական տեսակները` հետդիպլոմային կրթություն և բժիշկների, միջին բուժական անձնակազմի վերապատրաստման գործընթացը, որը հանդիսանում էր  ընկերության հիմնական եկամտային մասը ապահովող բաղադրիչը: Արդյունքում Ընկերությունը հայտնվել է ծայրահեղ վատթար ֆինանսական վիճակում, կուտակելով մոտ 52600,0 հազ դրամ չվճարված աշխատավարձ և սոց վճարի պարտավորություններ և 2400,0 հազ դրամ ԱԱՀ գծով ֆինանսական պարտավորություն ՀՀ պետական բյուջեի նկատմամբ:

ՀՀ առողջապահության նախարարությունը, ելնելով առողջապահության ոլորտի կազմակերպաիրավական և ֆինանսատնտեսագիտական հիմնախնդիրների բարելավմանն ուղղված խնդիրների լուծման անհրաժեշտությունից, նախատեսում է «Ակադեմիկոս Ս.Խ.Ավդալբեկյանի անվան առողջապահության ազգային ինստիտուտ» ՓԲԸ-ում վերականգնել ` բուժօգնության որակի բարելավմանն ուղղված կլինիկական ու բժշկատնտեսագիտական ստանդարտների մշակման, առողջապահության ոլորտի նորմատիվային բազայի բարելավմանն ուղղված աշխատանքների իրականացումը: Վերոնշյալ աշխատանքների իրականացման համար 2012թ. ընթացքում հաշվարկվել է 93400,0 հազ դրամ գումար: Նախատեսվում է ստեղծել 14 ուղղությամբ փորձագիտական խմբեր, որոնցում ներգրավված կլինեն 4 ական բաձրակարգ մասնագետներ (բժիշկ, տնտեսագետ և իրավաբան փորձագետներ), աշխատանքները կիրականացվեն 6 ամիս տևողությամբ, աշխատավարձի ամսական չափը նախատեսվում է 180000 դրամ, ընդամենը աշխատավարձի ֆոնդը կկազմի 72000,0 հազար դրամ, պարտադիր սոց վճարների գումարը` 16560,0 հազար դրամ և 10744,0 հազար դրամ այլ ծախսերի գումարը:

Առողջապահության բաժնում ընդգրկված «01.Բնակչության առողջության առաջնային պահպանման ծառայություններ», «03.Մանկաբարձագինեկոլոգիական բժշկական օգնության ծառայություններ», «05.Նեղ մասնագիտացված բժշկական օգնության ծառայություններ» ծրագրերի գծով առաջացած  թերակատարումները պայմանավորված են տեղամասային թերապևտների, տեղամասային մանկաբույժների, ընտանեկան բժիշկների կողմից իրականացվող առողջության առաջնային պահպանման ոլորտում սպասարկման կցագրված բնակչության առավելագույն սահմանի գերազանցմամբ, ինպես նաև տարածաշրջանային պոլիկլինիկաներում նեղ մասնագետների բացակայությամբ, տվյալ մասնագիտական որակավորում չունեցող մասնագետներով փոխարինմամբ և/կամ մասնագետների համատեղությամբ աշխատանքով հետևանքով, որի պայմաններում ՀՀ առողջապահության նախարարության կողմից, համաձայնեցված ՀՀ ֆինանսների նախարարության հետ, սահմանված կարգով փոխհատուցումը կատարվում է մեկ բնակչի համար հաստատված ավելի ցածր գնով:

«Անհետաձգելի բժշկական օգնության ծառայություններ», «Բնակչության սոցիալապես անապահով և առանձին խմբերում ընդգրկվածների բժշկական օգնության ծառայություններ«,  «Տուբերկուլյոզի բժշկական օգնության ծառայություններ»,  «Հոգեկան և նարկոլոգիական հիվանդների բժշկական օգնության և խնամքի ծառայություններ»,  «Զորակոչային և նախազորակոչային տարիքի անձանց հիվանդանոցային փորձաքննություն և բժշկական օգնություն», «Գինեկոլոգիական բժշկական օգնության ծառայություններ» և «Երեխաների բժշկական օգնության ծառայություններ» ծրագրերի շրջանակներում 2012 թվականի պայմանագրային գումարները սահմանվել են 2011 թվականին ֆինանսավորված ծավալների չափով: ՀՀ 2012 թվականի պետական բյուջեով նշված ծրագրերով նախատեսված գումարների և պայմանագրային գումարների  տարբերության չափով սահմանել մնացորդ: 
Ստորև ըստ ծրագրերի ներկայացվում է հիվանդանոցային դեպքերի նվազեցման քանակները.
«Անհետաձգելի բժշկական օգնության ծառայություններ» 26 դեպք
«Բնակչության սոցիալապես անապահով և առանձին խմբերում ընդգրկվածների բժշկական օգնության ծառայություննե» 40 դեպք
«Տուբերկուլյոզի բժշկական օգնության ծառայություններ» 18 դեպք
«Հոգեկան և նարկոլոգիական հիվանդների բժշկական օգնության և խնամքի ծառայություններ» 68 դեպք
«Զորակոչային և նախազորակոչային տարիքի անձանց հիվանդանոցային փորձաքննություն և բժշկական օգնություն» 213 դեպք
«Գինեկոլոգիական բժշկական օգնության ծառայություններ» 238 դեպք
«Երեխաների բժշկական օգնության ծառայություններ» 235 դեպք
Կապիտալ նորոգման արդյունքում «Գյումրու մոր և մանկան ավստրիական հիվանդանոց» փակ բաժնետիրական ընկերության կողմից կապահովի ազգաբնակչությանը մատուցվող բժշկական ծառայությունների արդյունավերության, որակի և մատչելիության բարձրացում: 
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

«Ակադեմիկոս Ս.Խ.Ավդալբեկյանի անվան առողջապահության ազգային ինստիտուտ» ՓԲԸ-ից հայտնվել է ծայրահեղ վատթար ֆինանսական վիճակում, սակայն հանդիսանալով ՀՀ առողջապահության ոլորտի միակ գիտամեթոդական հաստատությունը անհրաժեշտ է շուտափույթ լուծում տալ առաջացած խնդիրներին, նպատակ ունենալով ոչ միայն պահպանել երկար տարիների պատմություն ունեցող հաստատությունը այլ նաև պահպանել այն գիտական և կադրային ներուժը, որ կենտրոնացված է ինստիտուտում:

ՀՀ Կառավարության 2006 թվականի նոյեմբերի 2-ի թիվ 1911-Ն որոշմամբ նախատեսված է «Գյումրու ավստրիական մանկական հիվանդանոց» փակ բաժնետիրական ընկերությունը վերանվանել «Գյումրու մոր և մանկան ավստրիական հիվանդանոց» փակ բաժնետիրական ընկերության` ստեղծելով մանկաբարձագինեկոլոգիական բաժանմունքներ` 30 մահճակալ հզորությամբ:

Ներկայում «Գյումրու մոր և մանկան ավստրիական հիվանդանոց» փակ բաժնետիրական ընկերությունը մատուցում է հիմնականում մանկաբուժական, վիրաբուժական և ինտենսիվ բուժման ծառայություններ: Բժշկական կենտրոնը կառուցվել է 1988 թվականի աղետալի երկրաշարժից հետո և շահագործման է հանձնվել 1992 թվականին: Հարկ է նշել, որ հիվանդանոցը շահագործումից ի վեր չի վերանորոգվել: Հիվանդանոցում տարեկան իրականացվում է շուրջ 1193 վիրաբուժական միջամտություն` հիմնականում երեխաների շրջանում: Հաշվի առնելով, որ մանկական հիվանդանոցը միակն է իր բնույթով ողջ Շիրակի մարզում, ինչպես նաև բաժանմունքի ծանրաբեռնվածության ցուցանիշները, նպատակահարմար է վիրաբուժական բաժանմունքում իրականացնել հիմնանորոգման աշխատանքներ` երեխաներին տրամադրվող բժշկական օգնության որակը բարձրացնելու նպատակով:

 Միևնույն ժամանակ, ՀՀ Կառավարության որոշմամբ նախատեսված մանկաբարձագինեկոլոգիական ծառայութան հիմնման նպատակով` առաջարկվել է հիվանդանոցի մեկ հատվածը տրամադրել վերոնշյալ բաժանմունքին:  Հաշվի առնելով այն հանգամանքը, որ հիվանդանոցը մինչ օրս չի մատուցել մանկաբարձագինեկոլոգիական ծառայություններ, ինչպես նաև մանկաբարձագինեկոլոգիական ծառայությունների առանձնահատկությունը, տվյալ բաժանմունքում ևս նպատակահարմար է իրականացնել հիմնանորոգման աշխատանքներ:

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Ներկայում ՀՀ առողջապահության նախարարության կողմից լայնածավալ աշխատանքներ են իրականացվում մարզային առողջապահական համակարգը արդիակացնելու և օպտիմալացնելու ուղղությամբ: Մասնավորապես` բազմաթիվ մարզային բժշկական կենտրոններ վերանորոգվել են և հագեցվել անհրաժեշտ բժշկական և ախտորոշիչ սարքավորումներով, բժշկական և պալատային կահույքով և այլ անհրաժեշտ պարագաներով:
4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ


Առաջարկվում է Հայաստանի Հանրապետության առողջապահության նախարարությանը հատկացնել առաջարկվող գումարները «Ակադեմիկոս Ս.Խ. Ավդալբեկյանի անվան առողջապահության ազգային ինստիտուտ» ՓԲԸ-ում վերականգնել ` բուժօգնության որակի բարելավմանն ուղղված կլինիկական ու բժշկատնտեսագիտական ստանդարտների մշակման, առողջապահության ոլորտի նորմատիվային բազայի բարելավման ուղղված աշխատանքների իրականացումը: 

Առաջարկված ՀՀ կառավարության որոշման նախագիծը հնարավորություն կընձեռնի հիմնանորոգել «Գյումրու մոր և մանկան ավստրիական հիվանդանոց» փակ բաժնետիրական ընկերության վիրաբուժական և մանկաբարձագինեկոլոգիական բաժանմունքները:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ

Նախագիծը մշակվել է ՀՀ առողջապահության նախարարության համապատասխան մասնագետների կողմից:

6.ԱԿՆԿԱԼՎՈՂ ԱՐԴՅՈՒՆՔԸ

Որոշման ընդունմամբ Հայաստանի Հանրապետության առողջապահության նախարարության «Ակադեմիկոս Ս.Խ. Ավդալբեկյանի անվան առողջապահության ազգային ինստիտուտ» ՓԲԸ-ում կվճարվեն աշխատավարձի կուտակված պարտքերը և առողջապահության ոլորտի համար կստեղծվեն կազմակերպամեթոդական մի շարք փաստաթղթեր և բժշկատնտեսագիտական ստանդարտներ: 
Արդյունքում ՀՀ առողջապահության ոլորտի գործունեությունը կհամալրվի որոշակի կլինիկական և բժշկատնտեսագիտական ստանդարտներով, որը կհանգեցնի առողջապահության ոլորտոմ բժշկական օգնության որակի բարելավմանը, բուժօգնության գնագոյացման մեխանիզմի բարելավմանը, վճարման համակարգերի կատարելագործմանը, ինչպես նաև կանոնակրգում պահանջող մի շարք հարցերի կանոնակարգմանը: 

ՀՀ կառավարության որոշման նախագծի ընդունումը կնպաստի Գյումրու մոր և մանկան ավստրիական հիվանդանոց» փակ բաժնետիրական ընկերության կողմից մատուցվող բժշկական ծառայությունների որակի և մատչելիության աճին:
Տ Ե Ղ Ե Կ Ա Ն Ք  
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Իրավական ակտն ընդունելու և դրա կիրառման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք  
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 
1. Այլ իրավական ակտերում փոփոխությունների և/կամ լրացումների անհրաժեշտությունը. «Հայաստանի Հանրապետության 2012 թվականի   պետական  բյուջեում վերաբաշխում, Հայաստանի Հանրապետության   կառավարության 2011 թվականի դեկտեմբերի 22-ի N1919-ն որոշման մեջ  փոփոխություններ եվ լրացումներ  կատարելու, Հայաստանի Հանրապետության առողջապահության նախարարությանը գումար հատկացնելու մաuին» ՀՀ կառավարության որոշման ընդունման առընչությամբ այլ իրավական ակտերում փոփոխություններ  և/կամ լրացումներ կատարելու անհրաժեշտություն չկա:
2. Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է միջազգային պայմանագրերով ստանձնած պարտավորություններին:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`               


   Դ.ԴՈՒՄԱՆՅԱՆ
